
Argazkien eta testuen bitartez, Imanol Bueno Bernaolak eta 
Aitor Ventureira San Miguelek geografia miragarri batean mur-
gilduko gaituzte, non natura eta paisaia beti egon izan baitira 
izaki mitologikoek babestua. Lan honek euskaldunontzat aski 
garrantzitsuak izan diren izakiak dakartza beren ezaugarriekin, 
hala nola laminak, Mari, Tartalo, Sugaar, jentilak eta Herensuge, 
baita haien inguruan egundaino iritsi diren kondairak ere. Hala 
berean, non bizi izan diren erakusten digu, ibilbide eskuragarri 
bezain erakargarriak proposatuz. Mendi-errekak eta basoak 
beste modu batean ikusteko gonbita duzu hau. Gure kondaire-
tako pertsonaiak non ezkutatzen diren jakitearekin bat, txundi 
zaitez betidanik hor egon diren elezaharretan murgilduz. Besar-
katu gure mitologia.

AITOR VENTUREIRA SAN MIGUEL
1973, Tolosa (Gipuzkoa)
Idazlea eta dibulgatzailea, mitologiaren, 
etnografiaren eta historiaren zale suharra. 
Araba: mitos, creencias y tradiciones (2014) 
obra etnografikoaren egileetako bat, zeinetan 
erakusten baitizkigu Arabako kuadrilletako 
sekretu mitologikoak. 2021ean, Txalapartare-
kin, berak eta Imanol Bueno Bernaolak Rutas 
mitológicas vascas argitaratu zuten. Komu-
nikabideetan kolaboratzen aritzen da, eta 
euskal etnografiaz duen ezagutza erakusten 
du Caminos brumosos blogean. Radio Euska-
diko Grafitti programako kolaboratzailea izan 
da, gure lurreko mitologia eta ohiturei buruzko 
espazio horretan, baita ETB2ko Qué me estás 
contando magazinean ere. Era berean, Donos-
titik egunkari digitaleko Por los senderos de 
Basajaun blogean idazten du, eta Hojarasca 
kultur elkarteko presidente da, Euskal Herriko 
mitologiaren, ohituren eta natura- eta landa-
inguruaren dibulgazioan diharduena. 

IMANOL BUENO BERNAOLA
1965, Portugalete (Bizkaia)
Gai sozialen arloko idazlea eta argazkilaria, 
Tiempo y Palabra (1989) poema liburuaren 
egilea, Araba, mitos, creencias y tradiciones 
(2014) obraren egileetako bat eta argazki 
dokumentalaren arloan La Puerta Cerrada, 
26 voces contra la indiferencia lanaren 
autorea eta, orobat argazkigintzaren arloan, 
Gazte Ahaztuak-Olvidados (2018) lanaren 
egilea. Erredakzioburu izana da Página 
XXI egunkarian, eta freelance aritu da 
komunikabide batzuentzat. 2020an, La nieve 
cubriendo el patio poema liburua argiratatu 
zuen Valparaiso etxearekin. 2021ean, 
Txalapartarekin, berak eta Aitor Ventureira San 
Miguelek Rutas mitológicas vascas argitaratu 
zuten. Haren argazki lanak erakusketa batean 
baino gehiagotan egon dira; besteak beste, 
Euskal Herriko Meatzaritzaren Museoan, 
Deustuko Unibertsitatean, Pintoko Javier 
Lapeña liburutegian, Madrilgo Daoiz y Velarde 
kultur etxean eta beste kulturgune batzuetan. 

l Kondairak, istorioak, mitoak, ezaugarriak... 
Euskal mitologiako pertsonaia nagusietako 
batzuei buruzko guztia. .

l Euskal Herri osoko ibilbideak dakartza, 
edonork egiteko modukoak: familiak, lagun 
taldeak, norberak....

l Xehetasun guztiak, gure txangoan ezertxo 
ere falta ez dadin, hala nola koordenatuak, 
ibilbide alternatiboak, intereseko lekuak, 
ostatuak, gaua furgonetarekin pasatzeko 
tokiak eta jatetxeak.

l Testu zainduak eta hunkigarriak, kolorezko 
argazkiekin lagunduak, gure geografiako 
txoko guztietara garraiatuko gaituztenak.

